
GOUVÈNÈ CUOMO LANSE KANPAY RANMASAJ DON TOUPATOU NAN ETA A 
POU SEZON FÈT LA POU AVANTAJ FANMI KI NAN KOMINOTE KI TE AFEKTE 

NAN INONDASYON YO 
 

Ankouraje Tout Nouyòkè yo pou yo Fè Don, Tankou Jwèt, Atik pou Kay, ak Bourad Lajan 
 

Toy Industry Association Pwomèt 250 Jwèt 
 
Jodi a, Gouvènè Andrew M. Cuomo te lanse yon kanpay ranmasaj don pou sezon fèt la toupatou 
nan eta a pou avantaj fanmi ki nan kominote ki te afekte nan inondasyon yo. Kanpay ranmasaj 
don an se pati kanpay “NYGives” Gouvènè Cuomo, yon efò k ap fèt toupatou nan eta a pou 
ankouraje fondasyon charite yo fè don ak montre jenewozite yo pandan tout sezon fèt la. 
“NYGives” konekte biznis yo, òganizasyon ki pa travay pou lajan yo, ak moun k ap chèche fè 
don pou òganizasyon k ap sèvi dirèkteman Nouyòkè ki pi nan nesesite yo. Kanpay la ap kontinye 
jouk nan fen ane 2011 lan.  
 
Gouvènè a envite biznis yo ak moun yo pou yo fè don jwèt ak lòt atik ki dwe distribiye pami 
fanmi ki nan kominote ki te afekte sevèman nan Siklòn Irene ak nan Tanpèt Twopikal Lee. Toy 
Industry Association deja pwomèt pou fè don 250 jwèt. 
 
Gouvènè Cuomo di konsa, “Kanpay ranmasaj don sa a ap pote kontantman ak atik kay pou fanmi 
ak timoun ki nan zòn ki te devaste nan siklòn dènye sezon lete yo. Se sa Nouyòkè yo toujou fè pi 
byen: kanpe ansanm epi chèche vwazen nou yo. Mwen envite tout Nouyòkè yo pou yo sipòte 
moun ki nan nesesite pou sezon fèt sa a.” 
 
Carter Keithley, Prezidan Toy Industry Association, di konsa, “Toy Industry Association ak 
manm li yo kontan pou patisipe nan kanpay Gouvènè Cuomo a. Endistri jwèt la pran bon jan 
angajman pou pote lajwa ak jwè pou timoun ki nan nesesite yo, sitou pandan sezon fèt la.” 
 
Men kèk fason Nouyòkè yo kapab ede: 

 Pote kado dekachte oswa atik nan biwo Office of General Services (OGS) ki toupatou 
nan eta a, oswa voye yo pa lapòs nan Sal Kourye OGS (OGS Mail Room), ki nan Nelson 
A. Rockefeller Empire State Plaza P1, Dock J, Albany, New York 12242. OGS ap fè 
aranjman pou atik sa yo distribiye nan òganizasyon charite yo.  

 Fè don ba United Way of New York State ak ba lòt òganizasyon charite ki bay avantaj 
nan zòn kote te gen inondasyon yo. 

 Sèvi kòm volontè oswa pote atik yo nan kantin lokal yo (ou ka jwenn yon lis nan sitwèb: 
http://www.foodbankassocnys.org/find-food-bank.cfm) 

Kanpay ranmasaj don an ap gen ladan tou yon seri evènman rejyonal Gouvènè Adjwen Robert 
Duffy ak manm Ekip Travay Gouvènè a pou Redrèsman Apre Siklòn pou Pati Nò New York 
(Upstate Storm and Recovery Task Force) Gouvènè a òganize. Nan semèn k ap vini an, Gouvènè 
a pral vizite kominote ki nan zòn kote te gen inondasyon pou distribiye jwèt ak lòt atik yo bay 
sou fòm don yo.  
 
Pou Nouyòkè ki vle bay bourad lajan pou kominote ki afekte yo, ou ka bay don lajan an 
dirèkteman ba òganizasyon charite k ap sipòte efò sekou apre inondasyon, tankou United Way of 
New York. Ou ka fè kontribisyon an si ou voye yon chèk ba Hurricane Irene Recovery Fund c/o 
United Way of New York State, 800 Troy-Schenectady Road, Latham, New York 12110-2424, 
oswa si ou ale nan sitwèb www.uwnys.org, epi ou klike sou lyen ki nan paj-dakèy la pou fè yon 
don pwoteje avèk kat kredi. Tout kontribisyon ki fèt ba United Way of New York ap resevwa 
yon rekonesans. 100 % tout don yo prale dirèkteman pou moun ki viktim nan inondasyon yo, 
epitou ou p ap peye okenn frè administratif. 
 
Susan Hager, Prezidan United Way of New York State, di konsa, “Toujou gen anpil bezwen nan 
kominote ki te afekte sevèman nan inondasyon yo. Nou apresye tout don yo, kèlkeswa sa yo, epi 
n ap itilize yo pou ede finanse efò redrèsman k ap fèt pandan lontan. Nou bat bravo pou kalite 
dirijan ak travay di Gouvènè Cuomo poutèt li asire moun ki afekte nan tanpèt yo ap jwenn tout sa 
yo bezwen pou yo rebati. United Way di mèsi pou tout Nouyòkè ki te bay kontribisyon yo nan 
Finansman an pou jenewozite yo. N ap kontinye distribiye lajan an ba moun ki nan nesesite 
toutotan yo bezwen èd.” 

